
Gallwch godi pryder yn uniongyrchol gydag Uned
Ansawdd AaGIC drwy e-bostio
HEIW.open@wales.nhs.uk. Unwaith byddwn yn
derbyn pryder, byddwch yn derbyn e-bost cydnabod
i roi gwybod i chi ein bod yn ymchwilio i'ch pryder.
Bydd yr e-bost hwn hefyd yn rhoi manylion cyswiit
Arweinwyr Cyfadrannau sy'n lleol i chi rhag ofn y
bydd angen cyngor arnoch ar unwaith. Byddwn
hefyd yn atgoffa ei bod yn hanfodol codi pryderon
brys ynghylch diogelwch cleifion drwy ddulliau
adrodd lleol fel y gellir ymdrin & hwy'n gyflym.

Lle rydych wedi codi pryder sy'n berthnasol i
safonau hyfforddi'r Cyngor Meddygol Cyffredinol,
bydd yr Uned Ansawdd yn adolygu'r wybodaeth a
ddarparwyd gennych ac yn ei chymharu a
thystiolaeth arall sydd eisoes ar gael i ni benderfynu
a yw hyn yn bryder hysbys gyda chynllun gweithredu
sydd ar waith neu, os na, efallai y byddwn yn
cysylltu a'r Darparwr Addysg Lleol (LEP) i gael
rhagor o wybodaeth a thystiolaeth.

Efallai y gofynnir am rhagor o wybodaeth neu
dystiolaeth wrthoch chi hefyd os oes gennym
gwestiynau pellach sy'n ymwneud &'r pryder a
godwyd gennych. Byddwch hefyd yn cael cyfle i
drafod eich pryder gydag Arweinydd Cyfadran
(cynrychiolwyr AaGIC o fewn eich LEP) i ddarparu
mwy o wybodaeth a chael dealltwriaeth o'r hyn y
gellir ei wneud mewn perthynas a'ch pryder.

Efallai yr hoffech ddewis aros yn ddienw wrth
gyflwyno pryder ac er bod gennych yr hawl i wneud
hyn, mae'n bwysig nodi'r canlynol:

egall anhysbysrwydd y sawl sy'n codi'r pryder
wneud ymchwiliad yn fwy anodd

*pbyddem ond yn datgelu eich hunaniaeth i eraill
mewn trafodaeth a chi'ch hun

emewn arbenigeddau mwy efallai y bydd yn bosibl
bwrw ymlaen & phryderon gan ddefnyddio
ffeithiau'r pryder yn hytrach na thrwy nodi
hyfforddeion penodol ac os felly nid oes angen
datgelu eich enw

emae'n llawer haws i ni ddatblygu pryderon os bu
adroddiadau lleol e.e. drwy Datix ac ati gan y bydd
y LEP yn defnyddio hyn i drionian tystiolaeth

¢ 0s oes goblygiadau sylweddol i ddiogelwch cleifion
mae gennym gyfrifoldeb i godi hyn fel y mae gan
hyfforddeion.

Nesaf, bydd yr Uned Ansawdd yn ymchwilio i'r
pryder ar y cyd a'r holl bartion perthnasol — yn
dibynnu ar y pryder y bydd hyn fel arfer yn bobl
berthnasol o fewn y Cynllun Rheoli Pobl fel
Arweinwyr Cyfadran, Cyfarwyddwr Meddygol
Cynorthwyol, Cyfarwyddwyr Rhaglenni neu
oruchwylwyr addysgol eraill. Efallai y byddwn hefyd
yn gofyn am gyfarfod gyda'r holl hyfforddeion ar y
rhaglen/llecliad i gasglu mwy o wybodaeth.

Unwaith y bydd ein hymchwiliad wedi'i gwblhau
byddwn yn rhoi adborth i chi'ch hun yn uniongyrchol
drwy e-bost am yr hyn a ganfuwyd a'r camau a
gymerwyd i fynd i'r afael &'r pryder.



